
Gematologik diagnostika usullari an’anaviy tarzda eng keng tarqalgan 

tekshirishlardir. Hozirgi vaqtda ko’plab klinik diagnostik laboratoriyalarida qon 

hujayralarini hisoblash va tahlil qilish uchun murakkablik darajalari turlicha 

bo’lgan gematologik analizatorlar ishlatiladi [5]. Sitologik tekshiruvlar 

gematologik kasalliklar diagnostikasida muhim ahamiyatga ega. Ularni amalga 

oshirish klinik diagnostik laboratoriyalarda va maxsus gematologiya 

laboratoriyalarida amalga oshiriladi [1, 3]. Gematologik usullar bilan diagnostika 

qilingan kasalliklarning eng muhimlari anemiyalar, gemotopoietik to’qima 

o’smalari hisoblanadi. Gematologik testlar organizmning ko’pgina kasalliklarida 

javobini baholash, kasallik og’irligini va ularning davolash samaradorligini 

aniqlash uchun ishlatiladi [6].  

Qon - murakkab suyuqlik bo’lib, plazma va qon shaklli elementlaridan iborat:  

eritrositlar-qizil qon hujayralari, leykotsitlar-oq qon hujayralari va trombotsitlar-

qon plastinkalari [4]. 

Homilador ayol sog’ligi nafaqat O’zbekiston, balki umumjahon 

mamlakatlarining tibbiy va ijtimoiy ahamiyatga ega bo’gan dolzarb masalalaridan 

biri hisoblanadi. Chunki bu nafaqat onada, shu bilan birga bolada ham turli 

kasalliklar, og’ir asoratlar hamda nogironlik sonining ko’payishiga olib keladi. 

Vaqtida qilingan qon tahlillari, uning to‘g‘ri interpretatsiyasi nafaqat diagnostikada 

balki, aniq diagnoz qo‘yishda, davo muolajalarini qay tarzda boshlash, qanday 

tartibda davom ettirishda juda katta yordam beradi. Barcha kasalliklarni aniqlashda 

umumiy qon tahlili – laborator diagnostikaning eng keng tarqalgan va qonning 

fizik - kimyoviy xossalari haqida ma’lumot olish uchun foydalaniladigan muhim 

laborator tekshiruv usulidir [2]. 

Material va metodlar. Tadqiqot uchun klinik material 2021-yil davomida 

Toshkent tibbiyot akademiyasi ko’p tarmoqli klinikasining homilador ayollar 

patologiyasi bo’limida turli tashxislar bilan davolangan 66 nafar homilador ayollar 

kasallik tarixidagi umumiy qon tahlili ma’lumotlaridan olindi. Bemorlarning yoshi 

19-39 yosh, o’rtacha yosh ko’rsatkichi 26,59±1,62ni tashkiletdi. Umumiyqon 

tahlilidagi gemoglobin miqdori, eritrotsitlar umumiy soni, rang ko’rsatkich 

ma’lumotlari o’rganildi. 

Natijalar. Homilador ayollar homilaning rivojlanish bosqichiga ko’ra 3 

guruhga ajratildi. I guruh ya’ni homiladorlikning 1 - uch oyligi 7 ta bemorda, II 

guruh ya’ni homiladorlikning 2 - uch oyligi 12 ta bemorda va III guruh ya’ni 

homiladorlikning 3 - uch oyligi 40 ta bemorlarda qayd e’tildi.  

Bemorlarda kamqonlik darajalari o‘rganib chiqilganda yengil daraja 

kamqonlik, ya’ni gemoglobin miqdori>90g/lgacha bo‘lgan bemorlar soni – 42 ta 

(63,64%) ni, o’rta og‘ir daraja kamqonlik, ya’ni gemoglobin miqdori 90 – 71g/l 

gacha bo‘lgan bemorlar soni – 21 ta (31,82%) ni, og‘ir daraja kamqonlik, ya’ni 

gemoglobin miqdori 70g/l va undan kam bo‘lgan bemorlar soni – 3 ta (4,54%) ni 

tashkil etdi. 

Eritrotsit miqdori 3,0*1012 g/l gacha bo‘lgan bemorlar soni – 39 ta (59%), 3,0- 

2,6 х1012 g/l gacha bo‘lgan bemorlar soni – 15 ta (22,73%), 2,5 х1012 g/l va undan 

kam bo‘lgan bemorlar soni – 12 (18,2%) ta ekanligi фniqlandi. 

Rang ko’rsatkichi 0,9 gacha bo‘lgan bemorlar soni – 54ta (81,8%), 0,9-0,7 

gacha bo‘lgan bemorlar soni – 9 ta (13,63%), 0,7 va undan kam bo‘lgan bemorlar 

soni – 3 ta (4,54%) ni tashkil etdi. 

Xulosa. Xulosa qilib shuni aytish mumkinki, III guruh ya’ni homiladorlikning 

3 - uch oyligidagi bemorlar eng katta qismni tashkil etdi. Gemoglobin, eritrotsit va 

rang ko’rsatkich miqdoriga ko’ra yengil darajadagi va o’rta og’ir darajadagi 

homiladorlik kamqonliklari yuqori ko’rsatkichlarni qayd etdi.  

